
BAĠIT TAL-UE  
GĦALL-FUTUR
L-Iżvilupp Reġjonali u l-Koeżjoni

L-IŻVILUPP REĠJONALI U L-KOEŻJONI WARA L-2020: 
IL-QAFAS IL-ĠDID F’DAQQA T’GĦAJN

Ewropa Aktar Intelliġenti, permezz tal-innovazzjoni, id-diġitalizzazzjoni, trasformazzjoni 
ekonomika u appoġġ għall-impriżi żgħar u ta’ daqs medju.

Ewropa aktar Ekoloġika u ħielsa mill-karbonju, permezz tal-implimentazzjoni tal-Ftehim 
ta’ Pariġi u l-investiment fit-tranżizzjoni tal-enerġija, l-enerġiji rinnovabbli u l-ġlieda kontra 
t-tibdil fil-klima

Ewropa Aktar Konnessa, permezz ta’ trasport strateġiku u netwerks diġitali

Ewropa Aktar Soċjali, li tagħti riżultati fil-Pilastru Ewropew tad-Drittijiet Soċjali u tagħti 
appoġġ lill-impjiegi ta’ kwalità, l-edukazzjoni, il-ħiliet, l-inklużjoni soċjali u l-aċċess indaqs 
għas-servizzi tas-saħħa

Ewropa eqreb lejn iċ-ċittadini, permezz tas-sostenn ta’ strateġiji ta’ tkabbir ġestiti lokalment 
u ta’ żvilupp urban sostenibbli madwar l-UE.

L-investimenti fl-iżvilupp reġjonali se jkunu ffukati l-aktar fuq l-għanijiet 1 u 2. minn 65 % sa 85 % tar-riżorsi 
tal-FEŻR u tal-Fond ta’ Koeżjoni se jkunu allokati għal dawn il-prijoritajiet, skont il-ġid relattiv tal-Istati Membri.

AĊĊENN FUQ ĦAMES PRIJORITAJIET TA’ INVESTIMENT, FEJN L-UE HIJA 
FL-AĦJAR POŻIZZJONI BIEX TAGĦTI L-MASSIMU
Bejn l-2027 u l-2021 ħames għanijiet ewlenin se jkunu l-mutur wara l-investimenti tal-UE:

IL-KARATTERISTIĊI EWLENIN TAL-QAFAS IL-ĠDID TAL-POLITIKA TA’ 
KOEŻJONI

SIMPLIFIKAZZJONI: REGOLI LI HUMA IQSAR, INQAS U AKTAR ĊARI
Għall-impriżi u għall-imprendituri li jibbenefikaw mis-sostenn tal-UE, il-qafas il-ġdid joffri inqas 
burokrazija, b’modi aktar sempliċi biex jintalbu l-pagamenti li jużaw għażliet ta’ spejjeż simplifikati. 

Sabiex ikun hemm sinerġiji aħjar, ġabra unika ta’ regoli issa tkopri seba’ fondi tal-UE implimentati 
fi sħubija mal-Istati Membri (“ġestjoni kondiviża”). Il-Kummissjoni tipproponi wkoll kontrolli eħfef għall-
programmi li fil-passat ikunu kisbu riżultati tajbin, b’dipendenza akbar fuq is-sistemi nazzjonali u l-estensjoni 
tal-prinċipju tal-“awditu uniku”, sabiex tiġi evitata d-duplikazzjoni tal-kontrolli.

APPROĊĊ AKTAR INDIVIDWALIZZAT GĦALL-IŻVILUPP REĠJONALI
Il-Politika ta’ Koeżjoni tibqa’ tinvesti fir-reġjuni kollha, dejjem fuq il-bażi ta’ tliet kategoriji (inqas 
żviluppati; fi tranżizzjoni; aktar żviluppati).
Il-metodu ta’ allokazzjoni tal-fondi għadu ġeneralment ibbażat fuq il-PDG per capita. 
Qed jiżdiedu kriterji ġodda (il-qgħad fost iż-żgħażagħ, il-livelli baxx tal-edukazzjoni, it-tibdil fil-

klima, u kif jintlaqgħu u jiġu integrati l-migranti) sabiex ikunu jirriflettu aħjar ir-realtà fil-post. Ir-reġjuni 
ultraperiferiċi se jkomplu jibbenefikaw minn sostenn speċjali tal-UE.
Il-Politika ta’ Koeżjoni se tkompli tappoġġa strateġiji ta’ żvilupp ġestiti lokalment u tagħti s-setgħa lill-
awtoritajiet lokali fil-ġestjoni tal-fondi. Id-dimensjoni urbana tal-Politika ta’ Koeżjoni hija msaħħa wkoll, 
b’6 % tal-FEŻR iddedikati għall-iżvilupp urban sostenibbli, u programm ta’ networks ġodda u ta’ bini tal-
kapaċità għall-awtoritajiet urbani, l-Inizjattiva Urbana Ewropea.

QAFAS AKTAR FLESSIBBLI
Il-qafas il-ġdid jgħaqqad l-istabbiltà meħtieġa fl-ippjanar tal-investiment b’livell xieraq ta’ 
flessibilità baġitarja biex jiġu indirizzati avvenimenti mhux previsti. Rieżami ta’ nofs it-terminu 

se jiddetermina jekk hemmx bżonn isir tibdil fil-programmi għall-aħħar sentejn tal-perjodu ta’ 
finanzjament, fuq il-bażi ta’ prijoritajiet emerġenti, il-prestazzjoni tal-programmi u r-Rakkomandazzjonijiet 
Speċifiċi għall-Pajjiżi l-aktar reċenti.
F’ċerti limiti, se jkunu possibbli trasferimenti ta’ riżorsi fil-programmi mingħajr il-ħtieġa ta’ approvazzjoni 
formali tal-Kummissjoni. Dispożizzjoni speċifika tagħmilha aktar faċli biex jiġi mobilizzat il-finanzjament tal-UE 
sa mill-bidu nett f’każ ta’ diżastru naturali.

RABTA MSAĦĦA MAS-SEMESTRU EWROPEW U MAL-GOVERNANZA 
EKONOMIKA TAL-UNJONI
Il-Politika ta’ Koeżjoni tappoġġa li jsiru riformi għal ambjent favur l-investiment, fejn 

l-impriżi jistgħu jirnexxu. Se jkunu ggarantiti komplimentarjetà u koordinazzjoni totali mal-Programm ta’ 
Appoġġ għar-Riformi ġdid u msaħħaħ.
Ir-Rakkomandazzjonijiet Speċifiċi għall-Pajjiżi fformulati fil-kuntest tas-Semestru Ewropew se jitqiesu darbtejn 
matul il-perjodu baġitarju: fil-bidu, meta jitfasslu l-programmi tal-Politika ta’ Koeżjoni, u waqt ir-rieżami ta’ 
nofs it-terminu. Sabiex il-kundizzjonijiet tajbin għat-tkabbir u l-ħolqien tal-impjiegi jkomplu jiġu konsolidati, 
kundizzjonijiet ġodda “favorevoli” se jgħinu biex jitneħħew l-ostakli għall-investimenti. Matul il-perjodu 
finanzjarju se jsir monitoraġġ tal-applikazzjoni tagħhom.

AKTAR OPPORTUNITAJIET GĦAL SINERĠIJI FIS-SETT TA’ GĦODOD 
TAL-BAĠIT TAL-UE
Il-ġabra unika ta’ regoli li tkopri l-fondi tal-Politika ta’ Koeżjoni u l-Fond għall-Ażil u l-Migrazzjoni 

se jiffaċilita l-istabbiliment ta’ strateġiji lokali għall-integrazzjoni tal-migranti appoġġati minn riżorsi 
tal-UE li jintużaw f’sinerġija; il-Fond għall-Ażil u l-Migrazzjoni se jiffoka fuq il-ħtiġijiet tal-migranti f’terminu 
qasir hekk kif jaslu filwaqt li l-Politika ta’ Koeżjoni se tappoġġa l-integrazzjoni soċjali u professjonali tagħhom. Lil 
hinn mill-ġabra unika tar-regoli, se jiġu aġevolati s-sinerġiji ma’ strumenti oħra tal-UE, bħall-Politika Agrikola 
Komuni, Orizzont Ewropa, il-programm LIFE jew Erasmus +.



© L-Unjoni Ewropea, 2018
L-użu mill-ġdid huwa awtorizzat kemm-il darba jissemma s-sors oriġinali.
Il-politika tal-użu mill-ġdid tad-dokumenti tal-Kummissjoni Ewropea hija rregolata bid-Deċiżjoni 2011/833/UE (ĠU L 330, 14.12.2011,  
p. 39).
Għal kull użu jew riproduzzjoni ta’ ritratti jew materjal ieħor li mhuwiex taħt id-drittijiet tal-awtur tal-UE, għandu jintalab permess direttament 
mingħand id-detenturi tad-drittijiet. Pr

L-INTERREG: IT-TNEĦĦIJA TAL-OSTAKLI TRANSFRUNTIERI 
U L-APPOĠĠ GĦALL-PROĠETTI TA’ INNOVAZZJONI INTERREĠJONALI
Il-kooperazzjoni interreġjonali u transfruntiera se tiġi ffaċilitata permezz tal-possibbiltà ġdida li reġjun 
juża partijiet mill-allokazzjoni tiegħu biex jiffinanzja proġetti kullimkien fl-Ewropa flimkien ma’ reġjuni 
oħra.

Il-ġenerazzjoni l-ġdida ta’ programmi ta’ kooperazzjoni interreġjonali u transfruntieri (“Interreg”) se jgħinu biex l-Istati 
Membri jegħlbu l-ostakoli transfruntieri u jiżviluppaw servizzi konġunti. Il-Kummissjoni tipproponi strument ġdid 
għal reġjuni u Stati Membri tal-fruntiera li jixtiequ jarmonizzaw l-oqfsa legali tagħhom, il-Mekkaniżmu Transfruntier 
Ewropew.
Filwaqt li tibni fuq is-suċċess tal-azzjoni pilota mill-2014 sal-2020, il-Kummissjoni tipproponi li toħloq l-Investimenti 
Innovattivi Interreġjonali. Reġjuni b’assi ekwivalenti ta’ “speċjalizzazzjoni intelliġenti” se jingħataw aktar appoġġ biex 
jinbnew raggruppamenti pan-Ewropej f’setturi prijoritarji bħalma huma Big Data, l-ekonomija ċirkolari, il-manifattura 
avvanzata jew iċ-ċibersigurtà.

REGOLI MSAĦĦA GĦAL PRESTAZZJONI AĦJAR TAL-INVESTIMENTI 
TAL-UE
Il-programmi kollha xorta se jkollhom qafas ta’ prestazzjoni b’miri kwantifikabbli (għadd ta’ impjiegi maħluqa 
jew aċċess addizzjonali għall-broadband). Il-qafas il-ġdid jintroduċi rieżami annwali tal-prestazzjoni, fil-

forma ta’ djalogu politiku bejn l-awtoritajiet tal-programm u l-Kummissjoni. Wat ir-rieżami ta’ nofs it-terminu se tiġi 
vvalutata wkoll il-prestazzjoni tal-programmi. Minħabba raġunijiet ta’ trasparenza, u sabiex iċ-ċittadini jkunu jistgħu 
jsegwu l-progress li jkun sar, l-Istati Membri se jkollhom jirrapportaw id-data kollha ta’ implimentazzjoni kull 
xahrejn u l-Pjattaforma tad-Data Miftuħa ta’ Koeżjoni se tiġi aġġornata awtomatikament.

ŻIEDA FL-UŻU TAL-GĦODDA FINANZJARJI
Is-sovvenzjonijiet waħedhom ma jistgħux jindirizzaw id-diskrepanzi sinifikanti fl-investiment. Dawn jistgħu jiġu 
kkomplementati b’mod effiċjenti mill-istrumenti finanzjarji, li għandhom effett ta’ lieva u huma eqreb tas-suq. 
Fuq bażi volontarja, l-Istati Membri se jkunu jistgħu jittrasferixxu parti mir-riżorsi tagħhom tal-Politika ta’ Koeżjoni 

lill-fond ġdid u ġestit ċentralment InvestEU, biex ikollhom aċċess għall-garanzija li jipprovdi l-baġit tal-UE. L-ikkombinar tas-
sovvenzjonijiet u tal-istrumenti finanzjarji huwa aġevolat u l-qafas il-ġdid jinkludi wkoll dispożizzjonijiet speċjali biex jattira 
aktar kapital privat.

AKTAR SFORZI TA’ KOMUNIKAZZJONI BIEX TIKBER IL-VIŻIBBILTÀ 
TAL-POLITIKA TA’ KOEŻJONI
Għal Ewropa aktar qrib iċ-ċittadini, qed tingħata aktar enfasi lill-ħtieġa li jiġu kkomunikati aħjar ir-riżultati 

pożittivi tal-Politika ta’ Koeżjoni. L-Istati Membri u r-reġjuni saħħew ir-rekwiżiti tagħhom f’dak li jirrigwarda 
l-komunikazzjoni, bħall-organizzazzjoni ta’ avvenimenti meta jiġu varati proġetti kbar iffinanzjati mill-UE u l-iżvilupp ta’ 
pjanijiet ta’ diffużjoni fuq il-media soċjali.
Fl-istess ħin, il-komunikazzjoni dwar il-proġetti ffinanzjati mill-UE hija ssimplifikata, b’marka waħda li tkopri l-fondi 
kollha differenti tal-UE, portal wieħed li jippreżenta l-finanzjament kollu disponibbli għall-impriżi u bażi tad-data wieħed 
immexxi mill-Kummissjoni.


